
09.03 MARELLA

«Tge che quest tun fa propi cun nus,
quai resta in misteri»
Pertge èn 72 tocs lain e 4 cordas abels da procu-
rar per pel giaglina ed egls bletschs?

Sin frescos ves’ins anghels che sunan in-
struments ad artg, sco sche lur tun tutgass 
en sasez en il paradis. Sch’ina reschissu-
ra vul accentuar l’emoziun dad ina scena 
da film u teater, lura utilisescha ella sa-
vens l’effect dal tun d’in instrument ad 
artg. Ma sa lascha quest effect declerar?
Cun Augustin Maissen (construider 
d’instruments ad artg) e cun Flurina Sa-
rott (violinista) emprova la «Marella» da 
chapir, co ch’i vegn adaquella che quests 
instruments vegnan  da tutgar noss’olma. 

